
Ae iman walo! (Nabiye Akram sall4 Allahu ‘alayhi
wa-‘ald Alihi wa-sallam ko apni taraf mutawajjeh karne
ke liye) ra‘ina mat kaha karo bal-keh (adab se) unzurna
(hamari taraf nazare karam farma’iye) kaha karo aur (un

ka irshad) ba-ghaur sunte raha karo, aur kafiron ke liye
dard-nak ‘azab hai.

Aur yeh to ho nahin sakta keh sare ke sare

Musalman (ek sath) nikal khare hon to un men se har ek

www.TahirulQadriBooks.com



http://www.tahirulqadribooks.com/

Riwayat wa Fahme Hadis ki Fazilat €9p

guroh (ya gabilah) ki ek jama‘at kytin nah nikle keh woh
log Din men tafagquh (ya‘ni khib fihm-o basirat) hasil

karen aur woh apni qaum ko dara’en jab woh un ki taraf
palat kar a’en ta-keh woh (gunahon aur na-farmani ki

zindagi se) bachen.

O W il SEE1 615 (3)

(w5 4b)
Aur main ne tumhen (apni Risalat ke liye) chun
liya hai pas tum pari tawajjuh se suno jo tumhen wahyi

ki ja rahi hai.

Jo log bat ko ¢haur se sunte hain, phir us ke beh-

tar pahla ki itteba’ kare hain yehi woh log hain jinhen

Allah ne hidayat farma’i hai aur yehi log ‘aql-mand hain.

Ae iman walo! Agar tumhare pas ko’i fasiq
(shakhs) ko’i bat khabar 13’e to khib tahqiqg kar liya karo

(aisa nah ho) keh tum kisi gaum ko 12-‘ilmi men (na-haq)

taklif pahéncha baitho, phir tum apne kiye par pichate
rahja’o.
s o5V 5 5 O o B 6y ©
Dy »»w ks
(o-v:ov o)
Aur woh (apni) khwahish se kalam nahin karte.
Un ka irshad sar-a-sar wahyi hota hai jo unhen ki jati hai.

Un ko bari Qiwaton wale Rab ne (ba-rahe rast) ‘ilme

(kamil) se naaza.

Nabi (salld Allahu ‘alayhi wa-‘ald Alihi wa-sallam)
ne farmaya keh mujhe bare ‘ilm wale bari agahi wale
(Rab) ne bata diya hai.

Hazrat Abii Bakrah radiya Allahu ‘anhu se marwi
hai, unhon ne bayan kiya: Huzlir Nabiye Akram salla
Allahu ‘alayhi wa-‘al4 Alihi wa-sallam ne Yawmu al-Nahr
(Qurbani ke Din) hamen khitab karte huwe irshad
farmaya: Kya tun jante ho keh yeh kaun sa din hai? Ham
‘arz-guzar huwe: Allah aur Us ka Rasiil beh-tar jante hain.
Ap khamosh rahe aur ham samajhe keh shayad is ka ko't
aur nam rakhenge. Farmaya: Kya yeh Yawmu al-Nahr
nahin hai? Ham ‘arz-guzar huwe: Kytin nahin. Farmaya-
Yeh kaun sa Mahinah hai? Ham ne ‘arz kiya: Allah aur Us
ka Rasul beh-tar jante hain. Ap salld Allahu ‘alayhi wa-‘ala

Alihi wa-sallam khamosh rahe to ham ne ‘arz kiya: Allah
aur Us ka Rasil beh-tar jante hain. Ap salld Allahu ‘alayhi
wa-‘ald Alihi wa-sallam khamosh rahe to ham samjhe keh
is ka bhi ko'l aur nam rakhenge. Farmaya: Kya Dhu al-
Hijjah nahin hai? Ham ‘arz-guzar huwe: Ji han (Ya Rasal
Allah). Farmaya: Yeh kaun sa shahr hai? Ham ‘arz-guzar
huwe keh Allah aur Us ka Rasil beh-tar jante hain. Ap
khamosh rahe to ham samjhe keh shayad is ka ko1 aur
nam rakhenge. Farmaya: Kya yeh hurmat wala shihr
nahin hai? Ham ‘arz-guzar huwe: Ji han (Ya Rasal Allah).
Farmaya: Tumhare khiin aur tumhare mal tum par isi
tarh haram hain jaise is din ki hurmat tumhare is mahine
men aur tumhare is shahr men hai, (aur yeh hurmat bar-
qgarar rahegi) yahan tak keh tum apne Rab se milo. Kya
main ne paigham pahoncha diya? Log ‘arz-guzar huwe: Ji
han. Ap salld Allahu ‘alayhi wa-‘ald Alihi wa-sallam ne
‘arz kiya: Ae Allah! Gawah rdhna. (Phir farmaya: Tum

men se hazir shakhs is paigham ko ¢ha’lrshade Bari

Ta'al4 hai: tak pahdncha de. Ba‘z log aise hote hain jin tak

bat pahoncha’i ga’i ho woh sunne wale se ziyadah yad

rakhte hain. Tum log mere ba‘d ek dusre ki gardanen kat

kar kafir nah ho jana.

Yeh Hadis muttafaq ‘alaih hai.

Hagrat Abu Surayh radiya Allahu ‘anhu riwayat
karte hain keh unhon ne ‘Amr bin Sa‘id se kaha jab keh
woh unhen Makkah Mukarramah ki janib rawanah kar
rahe the: Ae Amir! Mujhe ijazat dijiye keh main Ap ke
samne Rasul Allah sall4 Allahu ‘alayhi wa-‘al4 Alihi wa-
sallam ka woh irshad bayan kartin jo Ap ne Fathe Makkah
ke agle roz farmaya. Ise mere donon kanon ne suna, dil
ne mahfiiz rakha aur meri donon ankhon ne Ap ko us
wagqt dekha jab keh Ap (woh bat irshad) farma rahe the.
Ap ne Allah Ta‘ald ki hamd-o sana bayan karne ke ba‘d
farmaya: Makkah Mukarramah ko Allah Ta‘ala ne hurmat
wala banaya hai, ise hurmat wala logon ne nahin banaya.
Lehaza jo shakhs Allah aur Qiyamat par iman rakhta hai
us ke liye is shahr men khiin-rezi karna aur us ka darakht
katna ja’iz nahin. Agar ko1 shakhs Makkah Mukarramah
men (Fathe Makkah ke mauqge’ par) Rasul Allah salld

Allahu ‘alayhi wa-‘ald Alihi wa-sallam ke qital ko dalil
bana’e to use kaho keh Allah Ta'al4 ne (us din) apne Rasul
salld Allahu ‘alayhi wa-‘ald Alihi wa-sallam ko ijazat di thi
lekin tumhen ijazat nahin di jab keh mujhe din ki ek ghari
ke liye ijazat di ga’1 thi. Ab bhi is shahr ki hurmat usi tarh

laut 2’1 hai jaise kal thi. Yahan maujud logon ki zimmeh-

dari hai keh woh is bat ko un logon tak pahdncha dn jo

yahan maujiid nahin. Hazrat Abii Shurayh se piicha gaya

keh ‘amr ne kya kaha tha? To Ap ne farmaya: Us ne kaha:
Ae Abi Shurayh! Main Ap se ziyadah janta han. Sar-kash
aur khiin kharabah kar ke bhagne wale ko panah nahin di
jati.

Yeh Hadis muttafaq ‘alaih hai.

Hagrat Abl Jamrah se marwi hai, unhon ne bayan
kiya hai: Main Hagzrat (‘Abd Allah) bin ‘Abbas radiya

Allahu ‘anhuma aur digar logon ke ma bain tarjuman ke
fara’iz sar-anjam diya karta tha. Hazrat (‘Abd Allah) bin
‘Abbas radiya Allahu ‘anhuma ne farmaya: ‘Abd al-Qays
ka wafd Huziir Nabiye Akram sall4 Allahu ‘alayhi wa-‘ald
Alihi wa-sallam ki bar-gah men hazir huwa. Ap salla
Allahu ‘alayhi wa-‘ald Alihi wa-sallam ne farmaya: Wafd
ke log kaun hain? Ya farmaya: Kis qaum se hain? Unhon
ne ‘arz kiya: Qabila’e Rabi‘ah se. Ap salld Allahu ‘alayhi
wa-‘ald Alihi wa-sallam ne farmaya: Us qaum ya
(farmaya:) Us wafd ko khush-amadid. Unhen hamare
yahan nah to ko’i ruswa’i hogi aur nah ko’i nadamat. Woh
‘arz-guzar huwe: Ham Ap ki khidmat men bari dir se
hazir huwe hain jab keh hamare aur Ap ke dar-an-hale-
keh kuffar ka yeh qabilah Mudar ha’il hai. Lehaza ham Ap
ki bar-gah men hurmat wale mahinon ke ‘ilawah hazir
nahin ho sakte. Ap salld Allahu ‘alayhi wa-‘al4 Alihi wa-
sallam hamen aise a‘'mal ka hukm farma’iye jo ham apne
piche rahne walon ko bhi bata den aur ham un a‘mal ke
ba‘is Jannat men dakhil ho ja’en. Ap salld Allahu ‘alayhi
wa-‘al4 Alihi wa-sallam ne unhen char chizon ka hukm
diya aur char chizon se man‘a farmaya ya‘ni unhen ek

Allah par iman lane ka hukm diya. Farmaya: Kya tum

jante ho keh Allah Wahdahti par iman lana kya hai?
Unhon ne ‘arz kiya: Allah aur Us ka Rasil beh-tar jante
hain. Farmaya: Yeh gawahi dena keh Allah ke siwa ko’
Ma‘biid nahin hai aur be-shak Muhammad Allah ke Rastl
hain. Namaz qa’im karnd, Zakat ada karna, Ramadan ke
Roze rakhna aur male ghanimat se Khums ada karna. (Rawi
kihte hain) Ap salld Allahu ‘alayhi wa-‘ald Alihi wa-
sallam ne unhen (sharab-sazi men iste'mal hone wale)
kaddi ke surahi-numa pukhtah khol, sabz ghare aur tar-
kol lage huwe martaban ke iste'mal se man‘a farmaya.
Shu‘bah ka bayan hai keh unhon ne (Abii Hamzah) ne
shayad (¢33 kiba-ja’e) i kaha ya shayad i (raughani
bartan) kaha tha. Ap sall4 Allahu ‘alayhi wa-‘ald Alihi wa-
sallam ne irshad farmaya: In (ath) baton ko yad kar lo aur

apne pichlon ko bhi bata dena.

Yeh Hadis muttafaq ‘alaih hai.

Hagzrat ‘Ubadah bin Samit radiya Allahu ‘anhu
riwayat karte hain keh Rasil Allah salld Allahu ‘alayhi
wa-‘ald Alihi wa-sallam farmaya karte the: Main tumhen
Hadis bayan karta han, tum men se jo shakhs hazir hai

woh ghair-hazir ko Hadis bayan kar de.

Ise Imam Maqdisi aur Ramahurmuzi ne riwayat
kiya hai aur Haythami ne kaha hai: Ise Imam Tabarani ne

riwayat kiya hai aur is ke rijal siqah garar diye ga’e hain.

Abu Hartun al-‘Abdi se marwi hai, woh farmate
hain: Ham jab Hagzrat Abu Sa‘id Khudri radiya Allahu
‘anhu ke pas ate to woh hamara yiin istigbal karte: Rasiil
Allah salld Allahu ‘alayhi wa-‘ald Alihi wa-sallam ki
waslyat ke mutabiq khush-amadid. Ham kihte: Rasal
Allah salld Allahu ‘alayhi wa-‘ald Alihi wa-sallam ki
wasiyat kya hai? Woh farmate: Hamen Rasil Allah salld
Allahu ‘alayhi wa-‘ald Alihi wa-sallam ne farmaya tha:
Mere ba‘d tumhare pas ‘an-qarib log a’enge, woh tum se

meri Hadis ke muta‘alliq sawal karenge, jab woh log

IV o5 6l ) Gy Jooldl sl 3 (50l I ar 2T 25
YV gl Dol 2 galadladad 15, Y Y/(3 )

www.TahirulQadriBooks.com



http://www.tahirulqadribooks.com/

al-Qawlu al-Hathith fi fadli al-riwayati wa-fighi al-Hadith 263

tumhare pas a’en to tum un ke sath mehr-bani se pesh

ana aur unhen (meri) Hadis bayan karna.

Ise Ramahurmuzi aur Khatib Baghdadi ne

riwayat kiya hai.

Hagzrat ‘Abd Allah bin ‘Abbas radiya Allahu

‘anhuma se marwi hai, woh bayan karte hain keh Rastl

Allah salld Allahu ‘alayhi wa-‘ald Alihi wa-sallam ne
farmaya: Tum mujh se (Ahadis) sunte ho aur tum se bhi
(Ahadis) suni ja’engi. (Ba'd az-an) un logon se bhi

(Ahadis) suni ja’engi jinhon ne tum se suna hoga.

Ise Imam Ahmad bin Hanbal aur Abii Dawiid ne
riwayat kiya hai.
u}M-w-’ M“”‘J}“}Ju Ju f@"fdu-” cubie 7

i) o fanid 3 38 & i 3l wcwm§~° oy

45 1y
Hazrat Thabit bin Qays radiya Allahu ‘anhu
riwayat karte hain keh Rasil Allah salld Allahu ‘alayhi
wa-"ald Alihi wa-sallam ne farmaya: Tum mujh se sama‘at
karte ho aur Hazrat Mu‘awiyah radiya Allahu ‘anhu se bhi

samaat ki ja’egi aur phir un logon se bhi sama‘at ki ja’egi

v /egadle e e doShlar ST 17

jo tum se sama‘at karte hain. Phir un logon se sama‘at ki

ja’egijo tum se sama‘at karne walon se sama‘atkarte hain.

Is Hadis ko Imam Hakim ne riwayat kiya hai.

‘Amr bin al-Ashja‘ se riwayat hai keh Hazrat
‘Umar bin al-Khattab radiya Allahu ‘anhu ne farmaya:
‘an-qarib aise log a’enge jo Qur’an ki mutashabih Ayat ke
bare men tumhare sath jhagrenge. Aise halat men tum un
mutashabah Ayat ko Ahadis ke mutabiq qubul karna
kyun-keh Sunan ke hamilin Allah Ta‘al4d ki Kitab ka

ziyadah ‘ilm rakhne wale hote hain.

Ise Imam Darimi ne riwayat kiya hai.

Ek riwayat men Imam Muslim Hazrat ‘Abd
Allah bin ‘Amr bin ‘As radiya Allahu ‘anhu se
riwayat karte hain keh samandar men bohat se
Shaytan muqgayyad hain jinhen Hazrat Sulayman
‘alayhi al-salam ne qaid kar diya tha. Qarib hai
keh un men se ko'l Shaytan nikal kar logon ke
samne Qur’an parhna shuri‘ kar de.

Ek aur riwayat men Imam Muslim ne Hazrat
‘Abd Allah bin Mas‘tGd radiya Allahu ‘anhuma se
bayan kiya hai. Woh farmate hain: Shaytan (ba‘z
auqat) insani shakl men a kar logon ke samne ko't
jhuti bat kdh deta hai. Phir log muntashar ho jate
hain. Ba‘d az-an un men se ko’i shakhs kahta hai:
Main ne ek shakhs ko suna tha jis ki shakl to
pahchanta hiin lekin us ka nam nahin janta, woh

yeh bat bayan kar raha tha.

Hagzrat Abu Sa‘id Khdrir radiya Allahu ‘anhu

riwayat hain keh jab woh nau-jawanon ko dekhte to

farmate: Rastl Allah salld Allahu ‘alayhi wa-‘ald Alihi wa-
sallam ke mutabiq khush-amadid! (Kytun-keh) hamen
Rasiil Allah salld Allahu ‘alayhi wa-‘al Alihi wa-sallam ne
wasiyat farma’1 thi keh ham tumhare liye majlis men
kushadagi paida karen aur tumhen Hadis ka mafhim
samjha’en. Be-shak tum log hamare piche rahne wale ho
magar sahibane Hadis (ya‘'ni Ruwat wa Muhaddidhin)
hamare ba‘d a’enge. Phir woh kisi nau-jawan ki taraf
mutawajjeh ho kar use kahte: Ae bhatije! Jab tumhen kisi
chiz ke bare men shak paida ho to mujh se ptch liya karo
ta-keh tumhen (‘ilm men) darja’e yaqin nasib ho ja’e.
Agar tum yaqin ke sath wapas ja’oge to yeh mere nazdik
is se ziyadah pasandidah hai keh tum ‘ilm ke bab men
shak ke hal par wapas ja’o.

Ise Imam Bayhagqi ne riwayat kiya hai.

Abti Ishaq ke tariq se Hazrat Bara’ radiya Allahu
‘anhu se marwi hai. Woh farmate hain: Ham Rastl Allah
sall4 Allahu ‘alayhi wa-‘al4 Alihi wa-sallam se jis Hadis ko
nah sun pate hamare dost ahbab (digar Ashabe Rastl salla
Allahu ‘alayhi wa-‘ald Alihi wa-sallam) Ap salld Allahu
‘alayhi wa-‘ald Alihi wa-sallam ki woh Hadis hamen bayan
kar diya karte the. (Dar asl) hamen ant charane men
masrifiyat ki wajh se Ap salld Allahu ‘alayhi wa-"al4 Alihi

wa-sallam se Hadis sun'ne ka mauqa‘ah nah milta tha.

Ise Imam Ahmad bin Hanbal aur Hakim ne
riwayat kiya hai. Imam Hakim ne kaha hai: Yeh Hadis
Bukhari wa Muslim ke shara’it ke mutabiq sahih hai aur
is men ko1 ‘illat nahin hai lekin unhon ne us ki takhrij

nahin ki.

Imam Hakim ne in alfaz ka izafah kiya hai: Rasal

Allah salld Allahu ‘alayhi wa-‘ald Alihi wa-sallam ke
Sahabah jis Hadis ko Rasil Allah salld Allahu ‘alayhi wa-
‘al4 Alihi wa-sallam se nah sun pate the woh is Hadis ko
apne doston (ya'ni digar Ashabe Rasil salld Allahu ‘alayhi
wa-‘ald Alihi wa-sallam) se sun'ne ka ehtemam karte.
Khusiisan un se sunte jo un men sab se qawi hafizah ke

hamil hote aur Sahaba’e kiram radiya Allahu ‘anhum

(taqwd ke pesheh nazar) rawiyon par sakhti kiya karte
the.

Hazrat Bara’ bin ‘Azib radiya Allahu ‘anhu se
marwi hai. Woh farmate hain: Ham sab Sahabah, Rasiil
Allah salld Allahu ‘alayhi wa-‘ald Alihi wa-sallam ki
Ahadis (guftugii) sun nahin pate the kyun-keh hamari

kar-o bari aur digar masriifiyat bhi hoti thin, lekin un
dinon log (riwayate Hadis men) jhiit nahin bola karte the,
lehaza (bar-gahe Risalat men) hazir rihne wale ghair-

maujid logon ko Hadis riwayat kar dete the.

Ise Imam Hakim ne riwayat kiya aur kaha hai:
Yeh Hadis Bukhari wa Muslim ke shard’it ke mutabiq

sahth hai lekin unhon ne is ki takhrij nahin ki.

Hazrat (‘Abd Allah) bin ‘Abbas radiya Allahu
‘anhuma hi se marwi hai keh unhon ne Rasil Allah salld

Allahu ‘alayhi wa-‘ald Alihi wa-sallam ko farmate huwe

suna: Ae Allah! Mere Khulafa’ par rahm farma. Ham ne

‘arz kiya: Ya Rasul Allah! Ap ke Khulafa’ kaun log hain?
Ap salld Allahu ‘alayhi wa-‘ald Alihi wa-sallam ne
farmaya: Jo mere ba‘'d 3’enge, Ahadis aur Sunnat riwayat
karenge aur logon ko us ki Ta‘lim denge.
Ise Imam Tabarani aur Ramahurmuzi ne riwayat
kiya hai.
B350 5 505151 1 J6 (LadY iR A e .14

Ibrahim bin Ash‘ath se riwayat kiya hai: Jab tum
kisi aise shakhs se milo jo talabe Hadis aur A’immah ki
majalisat ikhtiyar karne men bara mazbit ho to us se

riwayat likh liya karo.

Ise Imam Ibn Hibban ne riwayat kiya hai.

Hazrat ‘Abd Allah bin ‘Amr radiya Allahu
‘anhuma se marwi hai, woh bayan karte hain keh unhon
ne Rasil Allah salla Allahu ‘alayhi wa-‘ald Alihi wa-sallam
ko farmate huwe suna: Allah Ta‘al4 ‘ilm ko achanak nahin
utha lega (aisa nahin) keh bandon se ‘ilm ko chin le bal-
keh woh ‘Ulama’ ko wafat de kar ‘ilm ko (dunya se) utha
lega. Yahan tak keh jab woh kisi ‘Alim ko baqi nahin
chorega to log juhala’ ko apne mugqtada (peshwa) bana
lenge, un se masa’il pliche ja’enge aur woh ‘ilm ke ba-
ghair fatwe denge. Woh khud gum-rah honge aur digar
logon ko bhi gum-rah karenge.

Yeh Hadis muttafaq ‘alaih hai.

Salim bin Ja‘d ke tariq se Hazrat Ziyad bin Labid
radiya Allahu ‘anhu se marwi hai. Woh farmate hain:
Huziir Nabiye Akram sall4 Allahu ‘alayhi wa-‘al4 Alihi wa-

sallam ke samne kisi bat ko zikr aya to Ap salld Allahu

‘alayhi wa-‘al4 Alihi wa-sallam ne farmaya: Yeh us waqt
hoga jab ‘ilm uth ja’ega. Main ne ‘arz kiya: Ya Rastl Allah!
‘Ilm kaise uth ja’ega jab keh ham Qur’an parhte hain aur
use apni aulad ko parhate hain aur hamari aulad apni
aulad ko Qur’an parha’egi, is tarh Qiyamat tak yeh silsilah
chalta rahega. Ap salld Allahu ‘alayhi wa-‘ald Alihi wa-
sallam ne farmaya: Ae Ziyad! Teri man tujhe kho’e, main
to tujhe Madinah ke samajh-dar logon men shumar karta
tha. Kya Yahiid wa Nasara Tawrat aur Injil nahin parhte
lekin un Kitabon men se kisi hukm par woh ‘amal nahin
karte?

Ise Imam Ahmad aur Ibn Majah ne riwayat kiya

hai.

Hagrat Abii Umamah al-Bahili radiya Allahu
‘anhu se marwi hai, woh farmate hain: Hajjatu al-Wada*
ke maugqe’ par Rastl Allah salld Allahu ‘alayhi wa-‘ala
Alihi wa-sallam khutbah dene ke liye ek gandumi rang ke
ant par qiyam farma huwe. Us din Hazrat Fadl bin ‘Abbas
radiya Allahu ‘anhu Ap sall4 Allahu ‘alayhi wa-‘al4 Alihi
wa-sallam ke piche sawar the. Ap salld Allahu ‘alayhi wa-
‘ald Alihi wa-sallam ne farmaya: Ae logo! ‘Ilm hasil karo is
se pahle keh ‘ilm utha liya ja’e aur is se pahle keh ‘ilm
qabz kar liya ja’e. Allah Ta‘ala ne yeh hukm nazil farmaya
hai: €6l 835w flsibnsg 8 ieipdiasntdive fasy o g
O3 30135 i b3y ‘Ae Iman walo! Tum aisi chizon ki
nisbat sawal mat kiya karo (jin par Qur’an khamosh ho)
keh agar woh tumbhare liye zahir kar di ja’en to tumhen
mashaqqat men dal den (aur tumhen buri lagen), aur
agar tum un ke bare men us waqt sawal karoge jab-keh
Qur’an nazil kiya ja raha hai to woh tum par (nuzile
hukm ke zari‘e) zahir (ya'ni muta‘ayyan) kar di ja’engi (jis
se tumhari sawab-did khatm ho ja’egi aur tum ek hi hukm
ke pa-band ho ja’oge). Allah ne un (baton aur sawalon) se
(ab tak) dar-guzar farmaya hai, aur Allah bara bakhshne
wala burd-bar hai.’ Is Ayat ke nuzil ke ba‘d ham log Ap

salld Allahu ‘alayhi wa-‘ald Alihi wa-sallam se bohat
ziyadah sawalat karne ko achcha nahin gardante the aur
is bare men bohat ehtiyat baratte the. (Rawi ne kaha:)
Phir ham ek dehati ke pas a’e. Ham ne use ek chadar di jis
ka us ne ‘imamah bandh liya. Main ne us ka ek kanarah
us ke da’en abrii par latka huwa dekha. Phir ham ne use
kaha keh (ja’o aur) Huziir Nabiye Akram salld Allahu
‘alayhi wa-‘ald Alihi wa-sallam se (yeh) sawal pucho.
(Rawi kahte hain:) Us ne Huzur Nabiye Akram salla Allahu
‘alayhi wa-‘ald Alihi wa-sallam ki khidmat men ‘arz kiya:
Ae Allah ke Nabi! Jab hamare dar-miyan Qur'an ke
nuskhe maujid hain to hamare dar-miyan se ‘ilm kaise
utha liya ja’ega jab-keh ham khud bhi is ke ahkamat ko
sikh chhuke hain aur apni biwiyon, bachchon aur
khadimon ko bhi sikha chuke hain? Huziir Nabiye Akram
salld Allahu ‘alayhi wa-‘ald Alihi wa-sallam ne apna sar-
mubarak uthaya to chehrae mubarak par ghusse ki waj-h
se surkhi cha chuki thi. Ap salld Allahu ‘alayhi wa-‘ala
Alihi wa-sallam ne farmaya: Teri man tujhe kho’e, un

Yahiidiyon aur ‘Tsa’iyon ke pas bhi to asmani kitabon ke

masahif maujiad hain, lekin ab woh kisi ek harf se bhi

wabastah nahin rahe un ke Anbiya’ ‘alayhimu al-salam un

ke pas le kar 3’e the. Yad rakho! ‘Ilm uth jane se murad

yeh hai keh hamiline ‘ilm uth ja’enge. Ap salld Allzhu

‘alayhi wa-‘ald Alihi wa-sallam ne yeh tin martabah

farmaya.

Ise Imam Ahmad bin Hanbal aur Darimi ne
riwayat kiya hai.

Hazrat ‘Abd Allah bin Mas‘tid radiya Allahu ‘anhu
riwayat karte hain. Unhon ne bayan kiya keh Rasil Allah
salld Allahu ‘alayhi wa-‘ald Alihi wa-sallam ne farmaya:
Allah Ta‘ala use tar-o tazah rakhe jis ne ham se ko’ bat

suni aur use (dasron tak) aise hi pahornchaya jaise ham se

suna kyun-keh bohat se log jin tak riwayat ko

pahdnchaya gaya riwayat bayan karne wale se ziyadah

yad rakhne wale hote hain.

Ise Imam Tirmidhi aur Ibn Majah ne riwayat kiya

hai.

Hazrat ‘Abd Allah bin Mas‘td radiya Allahu
‘anhuma se marwi hai aur woh Hugziir Nabiye Akram sall4
Allahu ‘alayhi wa-‘ald Alihi wa-sallam se riwayat karte
hain keh Ap salld Allahu ‘alayhi wa-‘ald Alihi wa-sallam
ne farmaya: Allah Ta‘ala us shakhs ko khush-o khurram

rakhe jis ne meri Hadis ko suna, use yad kiya aur use

achchi tarh zehn men bitha liya aur phir use age
pahénchaya. Kyun-keh ba‘z log jin tak riwayat
pahdncha’l ga’i, riwayat bayan karne wale se ziyadah

samajh bijh ke malik hote hain.

Ise Imam Tirmidhi aur Tabarani ne riwayat kiya

hai.

Hazrat Zayd bin Thabit radiya Allahu ‘anhu se
marwi hai, woh bayan karte hain keh unhon ne Rasil
Allah sall4 Allahu ‘alayhi wa-‘al4 Alihi wa-sallam ko yeh
farmate huwe suna: Allah Ta‘ald us shakhs ko khush-o

khurram rakhe jis ne Hadis ko suna aur use yad rakha
phir use diisron tak pahoncha diya. (Kytin-keh) ka’i figh
janne wale aise honge keh woh apne se ziyadah figh
janne walon ko Hadis bayan karenge aur ka’i hamiline

figh aise honge jo haqiqat men faqih nahin honge.

Ise Imam Abu Dawid aur Ibn Majah ne riwayat

kiya hai.

Hagrat ‘Abd Allah bin Mas‘Gid radiya Allahu ‘anhu
bayan karte hain keh Rasul Allah salla Allahu ‘alayhi wa-
‘al4 Alihi wa-sallam ne farmaya: Allah Ta‘al4 us shakhs ko

tar-o tazah (ya‘'ni khush-o khurram) rakhe jis ne meri

Hadis suni, phir use yad kiya aur use achchi tarh zehn

men bitha liya aur phir use age bhi pahénchaya.
Ise Imam Shafi‘i, Ramahurmuzi aur Tabarani ne
riwayat kiya hai.

Sammak ke wasite se Hazrat ‘Abd al-Rahman bin
‘Abd Allah bin Mas‘tid radiya Allahu ‘anhu se riwayat hai
keh Rastl Allah salld Allahu ‘alayhi wa-‘ald Alihi wa-
sallam ne farmaya: Allah us shakhs ko tar-o tazah (ya'ni

khush-o khurram) rakhe jis ne ham se ko’i kalimah suna,

phir usi tarh (kisi kami beshi ke ba-ghair) age pahdnchti
hai woh ba-rahe rast sunme walon se ziyadah mahfiz

karne wale hote hain.

Ise Imam Ramahurmuzi, Shashi aur Bayhaqi ne

riwayat kiya hai.

Hagrat Aban bin ‘Uthman bin ‘Affan radiya Allahu
‘anhuma se riwayat hai. Woh bayan karte hain: Hazrat
Zayad bin Thabit do-pdhar ke waqt Marwan bin Hakam
ke han se bahar nikle. Rawi kahte hain: Main ne (apne dil
men) kaha: Hazrat Zayad bin Thabit us waqt Marwan ke
dar-bar se nikle hain, zariir us ne ap se kuch piicha hoga.
Main un ke pas gaya aur un se piicha: Kya Marwan ne ap
se kuch piicha hai? Unhon ne jawab diya: Han us ne mujh
se ek Hadis ke bare men sawal kiya tha jo main ne Huziir
Nabiye Akram salla Allahu ‘alayhi wa-‘ald Alihi wa-sallam
se suni hai. Ap sall4 Allahu ‘alayhi wa-‘al Alihi wa-sallam
ne irshad farmaya hai: Allah Ta‘ald us shakhs ko tar-o
tazah (ya'ni khush-o khurram rakhe) jis ne hamari ko't
bat sun kar use yad kar liya aur use us shakhs tak
pahdncha diya jo us se beh-tar taur par use yad rakhne
wala hai, kytin-keh ba‘z ahle ‘ilm kisi aise shakhs tak bat
muntaqil kar dete hain jo us se ziyadah samajh wale hote

hain.

Ise Imam Darimi aur Ibn Hibban ne isnade sahih

ke sath riwayat kiya hai.

Hagra Jubayr bin Mut'im radiya Allahu ‘anhu se
riwayat hai keh woh Hajjatu al-Wada‘ ke mauqe’ par
Yaume ‘Arafah ke din Rasil Allah salla Allahu ‘alayhi wa-
‘al4 Alihi wa-sallam ka khutbah sunme walon men sharik
the. Ap salld Allahu ‘alayhi wa-‘ald Alihi wa-sallam ne
farmaya: Ae logo! Allah ki gasam! Mujhe us ka ‘ilm nahin
hai. Shayad 3aj ke ba‘d main is jagah par tum se nah mil
saktn. Allah Ta‘ala us shakhs par rahm farma’e jis ne 3j

ke din meri1 bat sun kar ise mahfiiz kar liya, kytin-keh

bohat se log hamile figh hote hain, magar unhen mas’ale
ka piira idrak nahin hot3a; aur kitne hi hamiline figh aise
shakhs ki taraf riwayat pahdnchane wale hote hain jo un

se ziyadah fighi basirat rakhte hain.

Ise Imam Darimi aur Abd Ya‘ld ne riwayat kiya

hai. Is ki isnad hasan hai aur yeh Hadis sahih hai.

Sa‘id bin Jubayr ke tariq se Hazrat (‘Abd Allah) bin

‘Abbas radiya Allahu ‘anhuma se marwi hai. Unhon ne

farmaya: Rasul Allah salld Allahu ‘alayhi wa-‘ald Alihi wa-

sallam ne Masjide Khauf men hamen khutbah irshad

farmaya: Ap ne Allah Ta‘ala ki aisi hamd-o sana ki jis ka
woh ahk hai, phir Ap ne irshad farmaya: Allah Ta‘al4 us
shakhs ka chehrah tar-o tazah rakhe jis ne meri Hadis
suni phir use (apne sine men) mahfuz kiya, phir use aise
shakhs tak pahdnchaya jis ne us Hadis (ba-rahe rast)
nahin suna tha. Kitne hi hamiline figh aise hain jo khud
masa’il (ki hikmat) ka idrak nahin rakhte, aur kitne hi
hamiline figh aise shakhs ki taraf riwayat pahonchane

wale hote hain jo un se ziyadah fighi basirat rakhte hain.

Ise Imam Ramahurmuzi ne riwayat kiya hai.

Sha'bi se riwayat hai. Unhon ne kaha: Hamen
Hazrat Nu‘man bin Bashir radiya Allahu ‘anhu ne
khutbah diya, unhon ne apne khutbe men kaha: Rasil
Allah salld Allahu ‘alayhi wa-‘ald Alihi wa-sallam ne
Masjidu al-Khayf men hamen khutbah diya, pas Ap ne
(apne khutbe men) farmaya: Allah Ta‘ald us bande ka
chehrah tar-o tazah rakhe jis ne (mujh se) Hadis ko sun
kar use mahftz rakha. Kitne hi figh ke hamil ghaire faqth
hote hain, aur kitne hi figh ke hamil aise shakhs ki taraf
riwayat pahdnchane wale hote hain jo un se ziyadah fight

basirat rakhte hain.

Ise Imam Ramahurmuzi ne riwayat kiya hai.

BE (i) e e iR

{Hugzir salla Allahu ‘alayhi wa-‘al4

Alihi wa-sallam ki taraf jhuit mansub

karne ki mazammat}

Hagrat ‘Ali radiya Allahu ‘anhu bayan farmate
hain keh Huziir Nabiye Akram salld Allahu ‘alayhi wa-‘ald
Alihi wa-sallam ne farmaya: Merfi taraf jhati bat masnab
nah karo. Yaqinan jis ne mujh par jhit bandha woh

Jahannam men dakhil hoga.
Yeh Hadis muttafaq ‘alaih hai.

Hazrat Mughirah radiya Allahu ‘anhu se marwi

hai keh unhon ne Huziir Nabiye Akram salld Allahu

‘alayhi wa-‘ald Alihi wa-sallam ko farmate huwe suna:
Mujh par jhat bandhna aisa nahin jaisa kisi aur par jhat
bandhna. Jo mere muta‘alliq jan bajh kar jhiit bole woh

apna thikana Jahannam men bana le.
Yeh Hadis muttafaq ‘alaih hai.

Ek riwayat men Hazrat Mughirah bin Shu‘bah
radiya Allahu ‘anhu, Huztr Nabiye Akram salld
Allahu ‘alayhi wa-‘ald Alihi wa-sallam se bayan
karte hain keh Ap salld Allahu ‘alayhi wa-‘ald

Alihi wa-sallam ne farmaya: Jis ne mujh se ko't

Hadis bayan ki aur woh janta hai keh yeh jhit hai

to woh jhiiton men se ek hai.

Ise Imam Tirmidhi, Ibn Majah aur Ibn Abi
Shaybah ne riwayat kiya hai. Imam Tirmidhi ne

farmaya: Yeh Hadis hasan sahih hai.

Imam Tirmidhi ne farmaya hai: Is bab men
Hazrat ‘Ali bin Abi Talib aur Samurah radiya
Allahu ‘anhuma se bhi riwayat mazkir hain.
Shu‘bah ne ba-wasita’e hukm aur ‘Abd al-Rahman
bin Abi Layld Hazrat Samurah radiya Allahu
‘anhu se yeh Hadis marft‘an bayan ki hai. A‘'mash
aur Ibn Abi Layla ba-wasitah ‘Abd al-Rahman bin
Ab1 Layla, Hazrat ‘Ali radiya Allahu ‘anhu se
marfii‘an riwayat ki hai aur goya ‘Abd al-Rahman
bin Abi Layld ki Hazrat Samurah radiya Allahu
‘anhu se riwayat Muhaddithin ke nazdik asah hai.
Imam Tirmidhi farmate hain: Main ne Imam Aba
Muhammad ‘Abd Allah bin ‘Abd al-Rahman se is
Hadis ke bare men pucha: Jis ne Huziir Nabiye
Akram salld Allahu ‘alayhi wa-‘ald Alihi wa-
sallam se ko1 Hadis bayan ki jab-keh woh janta

hai keh jhat hai to woh bhi jhiiton men se ek jhiita
shakhs hai.” To main ne un se kaha: Jo shakhs ek
Hadis riwayat kare aur woh janta ho keh us ki
sanad ghalat hai to kya woh shakhs bhi us men
dakhil hai, ya woh Hadis jis ko log mursal riwayat
karen aur ko’1 ek us Hadis ko Musanad (marft’)
bayan kar de ya us ki sanad ko ulat de to kya woh
is Hadis ke mutabiq jhiita hoga.

Hazrat Anas radiya Allahu ‘anhu se marwi hai keh
Ap ne farmaya: Tumhare samne kasrat se Ahadis bayan

karne se mujhe yeh bat rokti hai keh Huztir Nabiye Akram

salld Allahu ‘alayhi wa-‘ald Alihi wa-sallam ne farmaya:
Jis ne jan bajh kar meri taraf jhiit mansiub kiya to use

chahiye keh woh appna thikana Jahannam ko bana le.

Yeh Hadis muttafaq ‘alaih hai.

Hagzrat Salamah (bin Akwa®) radiya Allahu ‘anhu
se marwi hai keh Ap ne farmaya: Main ne Huziir Nabiye
Akram salld Allahu ‘alayhi wa-‘ald Alihi wa-sallam ko
farmate huwe suna: Jo mere muta‘alliq aisi bat kahe jo
keh main ne nah kahi ho to use chahiye woh apna

thikanah Jahannam men bana le.

Ise Imam Bukhari ne riwayat kiya hai.

Ek riwayat men Salamah bin Akwa‘ radiya
Allahu ‘anhu se marwi hai, woh bayan karte hain
keh Rastl Allah sall4 Allahu ‘alayhi wa-‘al4 Alihi
wa-sallam ne farmaya: Ko'l meri taraf ghalat bat
ya aisi bat jo main ne nah kahi ho manstib nahin
karega magar yeh keh (aisa karne wala) apna

thikanah Jahannam men bana lega.

Ise Imam Ahmad ne riwayat kiya hai.

Hagrat Abli Hurayrah radiya Allahu ‘anhu se
marwi hai keh Huziir Nabiye Akram salla Allahu ‘alayhi
wa-‘ald Alihi wa-sallam ne farmaya: Mere nam peh nam
rakh lo lekin meri kunyat par kunyat nah rakho aur jis ne
mujhe khwab men dekha to wage'T us ne mujhe hi dekha
kyun-keh Shaytan meri sirat ikhtiyar nahin kar sakta
aur jis ne jan bijh kar mujh par jhiit bandha to use

chahiye keh woh apna thikana Jahannam men bana le.

Ise Imam Bukhari aur Ahmad ne riwayat kiya hai.

Ek riwayat men Hazrat Abii Hurayrah radiya
Allzahu ‘anhu bayan karte hain keh Rasal Allah
salld Allahu ‘alayhi wa-‘ald Alihi wa-sallam ne
farmaya: Jo shakhs ‘amdan meri taraf jhati bat ki
nisbat kare use apna thikana Dozakh men bana

lena chahiye.

Ise Imam Muslim, Imam Ahmad ne Hazrat
‘Ali, Ibn ‘Abbas, Hazrat Abti Hurayrah aur Hazrat
‘Abd Allah bin Masdd se aur digar bohat se
Sahaba’e kiram radiya Allahu ‘anhum se alag alag
tariq se, Imam Tirmidhi ne Hazrat ‘Abd Allah bin
Mas‘td se, Imam Ibn Majah ne Hazrat ‘Abd Allah
bin Mas‘tid aur Hazrat Abii Sa‘id Khudri se Imam
Darimi ne Hazrat Jabir, Hazrat ‘Abd Allah bin
‘Abbas, Hazrat Anas aur Hazrat Abi Hurayrah

radiya Allahu ‘anhu se riwayat kiya hai.

www.TahirulQadriBooks.com



http://www.tahirulqadribooks.com/

Riwayat wa Fahme Hadis ki Fazilat 467»
élé&&i\\jﬁ\:‘jé%w\j&ﬁwww\j 32
JB a5, 1 5o ddade] el 1 s Sl IS 2ab siide s

.Qw\&,,a.\;z;\};gu%\ﬁ@}aj@

i s 31 065 . s 305 40 Jadlln g dde 3915 da3T01 55

SAF

Hagzrat ‘Abd Allah bini ‘Abbas radiya Allahu
‘anhuma se marwi hai keh Huzir Nabiye Akram salld
Allahu ‘alayhi wa-‘al4 Alihi wa-sallam ne farmaya: Mujhe
yeh Hadis bayan karne se bacho, ma siwa’e is ke jis ka
tumhen ‘ilm ho. Kyiin-keh jis ne jan bajh kar mujh par
jhut bandha use apna thikanah Jahannam men bana lena
chahiye aur jo Qur’an ki tafsir apni ra’e se kare use bhi

chahiye keh apna thikanah Jahannam men bana le.

G g A1y YAVV/3 0 FYY/Y el 8 e dalax 2 132

el O ey g1 G sl Lo b (O 01 s OS]

ARV TRV ‘M\‘gé,ﬂﬁb‘me\/g;\‘\m/o
XYY/ 03 J VAN ralhallslSltn 3 g 5l ke lo S35

www.TahirulQadriBooks.com



http://www.tahirulqadribooks.com/

al-Qawlu al-Hathith fi fadli al-riwayati wa-fighi al-Hadith 683

Ise Imam Ahmad ne, Tirmidhi ne mazkirah alfaz
ke sath aur Abi Ya‘la ne riwayat kiya hai. Imam Tirmidhi

ne farmaya: Yeh Hadis hasan hai.

Hagrat Abiui Qatadah radiya Allahu ‘anhu riwayat
karte hain keh unhon ne Rastl Allah salla Allahu ‘alayhi
wa-‘ald Alihi wa-sallam ko is minbar par irshad farmate
huwe suna: Mujh se ziyadah Ahadis bayan karne se
ijtinab karo, jo meri taraf ko’i bat mansub kare to use

chahiye keh sirf haq aur sach bat kahe aur jo shakhs woh

bat kahe jo main ne nahin kahi to use chahiye keh apna

thikanah Dozakh men bana le.

Is Hadis ko Imam Ibn M3jah aur Ibn Abi Shaybah

ne riwayat kiya hai.

Hazrat ‘Abd Allah bin Mas‘td radiya Allahu
‘anhu, Huzir Nabiye Akram salld Allahu ‘alayhi wa-‘ald
Alihi wa-sallam se riwayat bayan karte hain keh Ap sall4
Allahu ‘alayhi wa-‘al4 Alihi wa-sallam ne farmaya: Jis ne

jan bijh kar mujh par jhiit bandha ta-keh us se logon ko

gum-rah kare to use apna thikanah Dozakh men bana

lena chahiye.

Ise Imam Bazzar, Shashi, AbGi Nu‘aym aur
Tabarani ne riwayat kiya hai. Imam Haythami ne
farmaya: Ise Imam Bazzar ne riwayat kiya hai aur is ke

rijal ‘Sahih Muslim’ ke rijal hain.

Hazrat Rafi‘ bin Khudayj radiya Allahu ‘anhu
bayan karte hain keh Rasil Allah salla Allahu ‘alayhi wa-

‘ald Alihi wa-sallam hamare pas bahar tashrif 1a’e aur
farmaya: Meri Ahadis bayan karo, lekin jis ne mujh par
jhut wa iftira’ bandha use chahiye keh woh apna
thikanah Jahannam men tayyar rakhe. Main ne ‘arz kiya:
Ya Rasiil Allah! Ham Ap se bdhat sari baten sunte hain aur
unhen likh lete hain. To Ap salld Allahu ‘alayhi wa-‘ala
Alihi wa-sallam ne farmaya: Likh liya karo, is men ko'l

haraj nahin.

Ise Imam Tabarani, Ibn ‘Abd al-Bar aur Khatib

Baghdadi ne riwayat kiya hai.

Hazrat Aws bin Aws radiya Allahu ‘anhu se marwi
hai keh Rasil Allah sall4 Allahu ‘alayhi wa-‘al4 Alihi wa-
sallam ne farmaya: Jis shakhs ne apne Nabi par jhat

bandha, to use Jannat ki khushbii bhi muyassar nah hogi.

Ise Imam Tabarani, Daylami, QudaT aur Ibn
‘Asakir ne riwayat kiya hai. Inam Haythami ne farmaya:

Is Hadis ki isnad hasan hai.

Hagrat ‘Abd Allah bin Zubayr radiya Allahu ‘anhu
se marwi hai. Woh farmate hain: Main ne (apne walid)
Hagrat Zubayr radiya Allahu ‘anhu ki khidmat men ‘arz
kiya: Main ne Ap ko Rasil Allah salld Allahu ‘alayhi wa-
‘ald Alihi wa-sallam ki Hadis bayan karte huwe nahin
suna jaise keh fulan fulan bayan karte hain. Unhon ne
farmaya: Main Ap salld Allahu ‘alayhi wa-‘ald Alihi wa-
sallam se kabhi juda nahin raha (ya'ni main ne Ap salla
Allahu ‘alayhi wa-‘ald Alihi wa-sallam se bdhat kuch
sama‘at kiya hai) lekin main ne Ap salld Allahu ‘alayhi wa-
‘ald Alihi wa-sallam ko farmate huwe suna tha: Jis ne meri
taraf jhiiti bat mansib ki woh apna thikanah Jahannam
men bana le (is khauf se men riwayate Hadis men bshat
mohtat hiin keh kahin ghalati se ko'l na-durust bat Ap
salld Allahu ‘alayhi wa-‘ald Alihi wa-sallam se mansub kar
baithen).

Is Hadis ko Imam Bukhari ne riwayat kiya hai.

Hagrat ‘Abd Allah bin ‘Amr radiya Allahu ‘anhu
ne riwayat kiya hai keh Huziir Nabiye Akram salla Allahu
‘alayhi wa-‘ald Alihi wa-sallam ne farmaya: Mujh se sikh
kar diisron tak pahdncha’o khwah ek Ayat hi kytin nah ho
aur Bani Isra’ll ke waqge‘at bayan karne men ko’ haraj
nahin. Jis ne jan biijh kar mujh par jhiit bandha woh apna

thikanah Jahannam men tayyar samajh le.

Ise Imam Bukhari aur Ahmad bin Hanbal ne

riwayat kiya.

Ek riwayat men Imam Ibn Hibban ne zikr kiya
keh Imam Abii Hatim ne kaha hai: Huzir Nabiye
Akram salld Allahu ‘alayhi wa-‘ald Alihi wa-
sallam ka farman-mubarak - &7 §i; s34k ‘Meri taraf
se pahdncha’o khwah woh ek Ayat hi kyan nah
ho’ - Ek amr hai aur us se Ap salld Allahu ‘alayhi
wa-‘ald Alihi wa-sallam ne Sahaba’e kiram radiya
Allahu ‘anhum ka qasd farmaya, aur us khitab ke
ijmal men woh tamam log shamil hain jo Sahabah
ke wasfe (Islam) men dakhil hain aur yeh Qiyamat
tak ke liye hai. Huztir Nabiye Akram sall4 Allahu
‘alayhi wa-‘ald Alihi wa-sallam ki janib se un
logon tak (Din ke ahkam) pahdnchane ke liye jo

un ke ba‘d (ane wale) hain aur yeh farze kifayah

hai; jab ba‘z log fariza’e tabligh ada kar lenge to
baqi logon se farizah saqit ho ja'ega, aur yeh
farizah har us shakhs par lazim hai jo yeh janta
hai keh us ke pas Din ka woh ‘ilm hai jo us ke
‘ilawah kisi aur ke pas nahin hai, aur agar woh
yeh ‘ilm phailane se baz raha to woh Musalmanon
ke sath khiyanat karega, to is stirat men us par
yeh farizah lazim ho jata hai. Aur is men yeh bhi
dalil hai keh Sunnat ko Ayat kdhna bhi ja’iz hai.
Kytun-keh agar khitab sirf Kitabullah par hota
nah keh Sunan par to yaqini in donon (ya‘ni Kitab
wa Sunnat) ka ek hi ma'nd par mushtamil hona
na-mumkin hota aur Ap salld Allahu ‘alayhi wa-
‘ald Alihi wa-sallam ka yeh farman-mubarak -
& 793085 5%\ $45 ‘Bani Isra’il se riwayat bayan
karo is men ko't haraj nahin’ - Is fe‘l ke liye amre
ibahat hai ba-ghair kisi irtekabe gunah, aur Ap
salld Allahu ‘alayhi wa-‘ald Alihi wa-sallam ki is se
murad yeh hai keh Bani Isra’il se riwayat bayan
karo jo Kitab wa Sunnat ke mutabiq hon jis se
tumhara ko’ (Dini) haraj nah ho. Aur Huzir
Nabiye Akram salld Allahu ‘alayhi wa-‘ald Alihi

wa-sallam ka farman-mubarak: (1l 2 o8 23)
“Jis ne mujh oar jan baijh kar bohtan bandha” Yeh
lafzan to khitab Sahaba’e kiram radiya Allahu
‘anhum ko hai, aur (dar haqiqat) is se murad un
ke ‘ilawah Qiyamat tak ane wale log hain woh
(Sahabah) nahin hain kytn-keh Allah Ta‘ald ne
Sahaba’e kiram ki gadron ko is chiz se pak kar
diya hai keh un ke bare men jhit ka wahm-o
guman tak kiya ja'e aur be-shak Hugzir Nabiye
Akram salld Allahu ‘alayhi wa-‘ald Alihi wa-
sallam ne aisa farmaya hai ta-keh is se woh log
‘ibrat hasil karen jo ba‘d men ane wale hain aur
woh Sunnaton ko samjhen aur un ko un ke tariq
par bayan karen, aur us Ag se daren jo Huzur salla
Allahu ‘alayhi wa-‘ald Alihi wa-sallam par jhat
bandhne wale ke liye wajib hogi.

Hazrat Dujayn Abii al-Ghusn se marwi hai. Unhon
ne bayan kiya hai: Main Madinah (Munawwarah) aya aur
Hazrat ‘Umar bin al-Khattab radiya Allahu ‘anhu ke azad-
kardah ghulam Aslam se mila. Main ne kaha keh mujhe
‘Umar radiya Allahu ‘anhu ke muta‘alliq kuch bat2’iye.
Unhon ne kaha: Mujh men itni himmat nahin, main darta
han keh (un ki shan men) kahin ko’t kami beshi nah kar
baithon, (kyun-keh) jab ham ‘Umar radiya Allahu ‘anhu
ko khte the keh hamen Rasiil Allah salla Allahu ‘alayhi

wa-‘ald Alihi wa-sallam ki ko'l Hadis suna’en to woh

farmate keh mujhe khadshah hai keh kahin ek harf ki
kami ya ziyadati nah kar baithtn kytin-keh Rasal Allah

salld Allahu ‘alayhi wa-‘ald Alihi wa-sallam ne farmaya:
Jis shakhs ne mujh par jhiit bandha to woh Jahannami
hai.

Ise Imam Ahmad bin Hanbal ne riwayat kiya hai.

Hazrat Anas bin Malik radiya Allahu ‘anhu
riwayat karte hain keh unhon ne Rasil Allah sall4 Allahu
‘alayhi wa-‘ald Alihi wa-sallam ko farmate huwe suna:

Tum mujh se is1 tarh age riwayat kiya karo jis tarh tum

ne suna ho to us men ko1 haraj nahin hai, magar woh

shakhs jis ne ‘ilm ke ba-ghair jan baijh kar mujh par iftira’
bandha to woh apna thikana ag men tayyar rakhe.

Ise Imam Hakim aur Ibn ‘Asakir ne riwayat kiya

hai.

Aur isi tarh Imam Tabarani Hazrat ‘Azzah
bint ‘Tyad se riwayat karte hain keh unhon ne
apne dada Abu Qirsafah ko yeh bayan karte huwe
suna keh Rasiil Allah sallad Allahu ‘alayhi wa-‘ala
Alihi wa-sallam ne farmaya: Tum log mujh se jo

kuch sunte ho use age riwayat karo, siwa’e haq ke

(apni taraf se) kuch nah kaho. Jis shakhs ne meri
taraf jhati bat manstb ki us ke liye Jahannam
men ghar tayyar hai.

Hazrat Haram bin Hakim se riwayat karte hain
keh Hazrat Anas bin Malik radiya Allahu ‘anhu kisi kam
ki gharaz se Walid bin ‘Abd al-Malik ke pas Dimashq men
tashrif 12’e. Ham un ke pas salam karne ki gharaz se hazir
huwe aur Ap se ‘arz kiya: Kya Ap ne Rasil Allah salla
Allahu ‘alayhi wa-‘ald Alihi wa-sallam ko yeh farmate

suna hai: Jo meri taraf se woh kuch kahe jo main ne nahin
kaha huwa to woh apna thikanah Jahannam men tayyar
rakhe? Unhon ne (Hazrat Anas radiya Allahu ‘anhu) ne
farmaya: Bal-keh main ne Ap salld Allahu ‘alayhi wa-‘ald
Alihi wa-sallam ko yeh farmate huwe suna hai: Meri taraf
se isitarh Hadis bayan karo jis tarh tum ne suni ho, is men
ko't haraj nahin. Lekin jis shakhs ne jan biijh kar mujh par
jhut bandha ta-keh woh us ke zari‘e logon ko gum-rah kar
sake to woh apna thikanah Jahannam men tayyar rakhe.
(Haram bin Hakim farmate hain:) Jab ham ne Anas radiya

Allahu ‘anhu se yeh Hadis suni to main ne un par nir ka

ek halah dekha.
Ise Imam Ibn ‘Asakir ne riwayat kiya hai.

Khatib Baghdadi ne bayan kiya hai: So jis ko

meri taraf se ko’1 Hadis pahonchi aur us ne us ko

jhutlaya ya jan baijh kar mujh par jhit bandha, to
use chahiye keh woh apna thikanah Ag men
tayyar rakhe.

